
	శా.	
చేపట్టందగు నమ్మినందు కిఁక నీచిత్తంబు పోరాడఁగా

నోపన్ మ్రొక్కితి వేఁడుకొంటి గుఱిగా నుంటిం తుదిందూఱిటిన్

నాపై నిప్పటికైన నేనెనరు గానన్ రాదు నీ కింతగాఁ

గోపంబుండిన నిల్వఁజాలుదురె భక్తు ల్మ్రోల సీతాపతీ.

	శా.	
ఎన్నాళ్లయ్యెను గొల్వఁబట్టి యొకనాఁ డేమంచిమాటైన న

న్నన్నావో మొగమైనఁ జూపితివొ డాయన్ వచ్చితో లేక సం

పన్నుం జేసితొ తెల్పు వేమనుట కోపం బైన నన్నింతక

న్న న్నీవే మిఁకఁ జేతు వైన సరె దీనత్రాణ సీతాపతీ.

	శా.	
నామీఁదన్ గృప లేదు నీకు నెనరున్నం బ్రోవవా కారణం

బేమోకాని వృథాపరాధినగున న్నీదుర్దశాంభోధివీ

చీమధ్యంబున ముంచియుంచితివి నాచే నేమగు న్నీతలం

పేమో తోఁచదు నమ్మియుండినఫలం బింతయ్యె సీతాపతీ.

	శా.	
కాయ ల్గాసెను మ్రొక్క చేతు లెపుడుం గైవారము ల్సేయఁగా

నాయెన్ జాలదినంబు లిప్పటికి నెయ్యం బేమియుం లేకయే

పోయెన్ జిత్తము వచ్చు టెన్నటి కిఁక న్బొచ్చంబు నామీఁదనా

న్యాయం బయ్యెనె నమ్మియున్న ననుఁ బోనాడంగ సీతాపతీ.

	మ.	
మును నీడెందము వెన్నవంటి దిపుడేమోగాని నేనెంత వేఁ

